
(264).  Iochtar Mumhan agus uachtar Laighean.  Is 
dócha gur seanrádh i Mumhain an rádh sain.  Ag seo mo 
thuairisg air.  Bhí bean ann fad ó agus chuir sí d'fhiachaibh
ar dhuine éigin dul ar aonach agus muc do cheannach di.
'Nuair tháinig an duine abhaile agus an mhuc aige - 
creatalach muice gan mhaith bhí innte - is eadh dubhairt
an bhean, idir fheirg agus tarcuisne, "tá sí íochtar

Mumhan agus uachtar Laighean," d'a chur i gcéill gur
rud gan tairbhe an mhuc sain. - D.P.

